
Sazetak: Mnogo je dokaza o tome da su ljudi koristili kamen u gradnji objekata, kao i u druge
svrhe na prostoru opcine Livno kroz povijest o ¢emu svjedoCe brojni arheoloski nalazi. Jos od
bron€anog i Zeljeznog doba, pa kroz rimski, srednjovjekovni i turski period kamen je u ovim
krajevima bio glavni materijal za gradnju.

U novije vrijeme na prostoru opéine Livno otvorena su dva kamenoloma arhitektonsko-
gradevinskog kamena, jedan na lokalitetu ,Pogledala®, isto¢no od grada, a drugi na lokalitetu
,Kik“ koji se nalazi izmedu planina Kamesnice i Dinare. Oba kamenoloma otvorena su u
masivnim kre¢njacima gornjokredne starosti. Na kamenolomu ,Pogledala® eksploatira se
kvalitetan kre¢njak komercijalnog naziva ,Silit light* dok je na lokalitetu ,Kik* do$lo do prekida
eksploatacije iako postoji velika mogucnost nastavka iste.

Kljuéne rije€i: arhitektonsko-gradevinski kamen, opcina Livno, istrazivanje, eksploatacija,
kamenolom, kre€njak, Silit light, Kik

Exploration and Exploitation of Dimension Stone in the
Municipality of Livho

Abstract: There is a lot of evidence that people used stone in the construction of buildings, as
well as for other purposes in the municipality of Livno throughout history, as evidenced by
numerous archaeological finds. Ever since the Bronze and Iron Ages, and through the Roman,
medieval and Turkish periods, stone has been the main building material in these regions. In
recent times, two dimension stone quarries have been opened on the territory of the
municipality of Livno, one in the locality of Pogledala, east of the city, and the other in the
locality of Kik, located between the KameSnica and Dinara mountains. Both quarries were
opened in massive limestones of Upper Cretaceous age. High-quality limestone with the
commercial name "Silit light" is being exploited at the Pogledala quarry, and at the Kik site
exploitation has been interrupted, but there is a great possibility of its continuation.

Key words: dimension stone, municipality of Livno, exploration, exploitation, quarry, limestone,
Silit light, Kik

1. UVOD

Zivot ljudi livanjskog kraja od davnina je neraskidivo vezan uz kamen. Po kamenu se hodilo,
kamenom se zidalo, u kamen se sahranjivalo. | pored toga sto je livanjski Covjek oslonjen na
polje (Livanjsko polje je najvece krasko polje u Bosni i Hercegovini povrSine 405 km?), ipak
60% danas$nje opcine Livho morfoloski spada u brdsko-planinski reljef. Do Sezdesetih godina
dvadesetog stolje¢a i izgradnje hidroakumulacije Busko blato Livanjsko polje je svake godine
sezonski plavljeno zbog ¢ega su stanovnici ovog kraja svoja naselja gradili uglavnom na rubu
polja naslonjena na okolne planinske padine. Kuce i gospodarske objekte su gradili uglavhom
od kamena koiji su nalazili u blizoj ili daljoj okolini. Veliki dio kulturne bastine livanjskog kraja
vezan je za kamen. Tako je bilo sve do pronalaska novih materijala kao $to su opeka i beton.
Ovi materijali su pogodniji za gradnju i vr.emenom su potisnuli kamen kao glavni arhitektonsko-
gradevinski materijal.

U novije vrijeme kamen se sve uspjesnije vra¢a u arhitekturu. Sada se on uglavnom ne
koristi kao glavni nosivi element gradevinskih konstrukcija ve¢ se viSe upotrebljava kao
dekorativni element te kao spona sa prirodom i graditeljskom tradicijom. To je moguée zbog
napretka tehnike i tehnologije koja je omogucila da se kamen reze na tanke ploce ili druge
elemente pogodne za ugradnju u suvremene objekte.

Trebalo bi iskoristiti sve veéu potraznju za kamenom kao prirodnim materijalom i
omoguciti privrednicima koji se bave eksploatacijom ovih mineralnih sirovina da iskoriste bar
mali dio potencijala koji posjedujemo u ovom podrucju. Opéina Livno posjeduje znacajne
resurse ovog cijenjenog materijala koji su skoro u potpunosti neiskoriSteni. Trenutno se
eksploatacija arhitektonsko-gradevinskog kamena u opéini Livho odvija na samo jednom
kamenolomu dok je na jo$ jednom uraden elaborat o rezervama. Nakon probne eksploatacije
na lezistu se trenutno vrde pripreme za stalnu proizvodnju. Nastavak eksploatacije na
postojecim, kao i rad na pronalazenju novih leZista arhitektonsko-gradevinskog kamena, bi uz
povecanje kapaciteta za preradu ovog materijala ojacao livanjsku privredu, uposlio domacu
radnu snagu i pomogao u ostanku ljudi na ovom prostoru.

Ovaj rad je, izmedu ostalog i skromni pokuSaj autora da ukaZzu na postojanje lokacija
perspektivnin za pronalaZzenje razliCitih vrsta kamena pogodnih za koriStenje u svrhu
arhitektonsko-gradevinskog kamena. Sve to nije moguée bez ulaganja u geoloSka istraZivanja
ove mineralne sirovine koja su do sada bila simboli¢na i svodila se na istraZivanja radi
dobivanja rezervi prilikom izrade elaborata o rezervama i kvaliteti.

2. KRATKA POVIJEST UPOTREBE KAMENA U IZGRADNJI SPOMENIKA,
VJERSKIH, STAMBENIH | KULTURNIH OBJEKATA U LIVANJSKOM KRAJU

Prostor opcCine Livno naseljen je joS od pretpovijesnog doba, a potvrda tome su i ostaci
kamenih zidina oko Cetrdesetak gradina smjeStenih na planinskim obroncima oko Livanjskog
polja. Ove kamene gradine datiraju iz bron€anog i Zeljeznog doba i kao takve svjedoCe o
upotrebi kamena u gradevinske svrhe. Na podruCju grada Livna nalaze se tri pretpovijesne
gradine (Velika gradina, Mala gradina i Kasalov gradac) i jedna nekropola s tumulima. Od
Zeljeznog doba ove krajeve naseljava ilirsko pleme Delmati, koji Siroko upotrebljavaju kamen,
a poznati su po gradnji grobnica od kamena u obliku Skrinja. Delmati, kao i svi lliri grade i
suhozide od lomljenog kamena.

Dolaskom Rimljana zapodinje gradnja objekata od obradenog kamena. Usljed velikih
potreba za kamenom Rimljani otvaraju mnogobrojne kamenolome u kojima eksploatiraju
kamen za potrebe izgradnje vojnih utvrda, municipija, kolonija, palaca, vila i cesta. Od kamena
izraduju i sarkofage te nadgrobne spomenike u obliku urni, stela i cipusa. U Franjevackom
muzeju i galeriji Gorica se Cuvaju brojni predmeti od kamena nadeni u livanjskom kraju, a koji
datiraju iz rimskog perioda.

Slika 2. Ulomak pluteja (oltarne pregrade) iz bazilike na ReSetarici, (V-VI vijek) uraden od
miocenskog slatkovodnog kre€njaka (vjerovatno iz kamenoloma na brdu Buzanin)
(Franjevacki muzej i galerija Gorica Livno, 2008.)

O upotrebi kamena za gradnju u ranom srednjem vijeku svjedoCe ostaci ranokrs¢anskih
bazilika kao §to je ona Ciji su temelji pronadeni na groblju Rapovine u Livnu ili ona €iji su ostatci
pronadeni u ReSetarici juzno od Livna. U njihovoj gradnji su koristeni kre€njaci mezozojske
starosti kao i miocenski slatkovodni kre€njaci koji su u ovom kraju poznati pod nazivom muljika.
U bazilici iz ReSetarice od muljike je raden i crkveni namjestaj (slika 1.). Pri gradnji bazilike u
ResSetarici koristena je i sedra.

Kasni sredniji vijek na prostoru Bosne i Hercegovine te pojedinim dinarskim krajevima u
Hrvatskoj, Crnoj Gori i Srbiji karakteristiCan je po gradnji masivnih kamenih nadgrobnih
spomenika — ste¢aka. Ni prostor Livna nije izuzetak te na podrucju ove opcine nalazimo veliki
broj stecaka, a najpoznatije su nekropola ste¢aka Mramorje Grborezi i dvije nekropole u
Listanima — Mali Han i Veliki Han. Pored gradnje ste¢aka, kamen se u tom periodu najvise
koristio u gradnji srednjovjekovnih utvrda.

Nesto kasnije, za vrijeme turske vladavine ovim krajevima nastala je tradicija izrade
muslimanskih nadgrobnih spomenika — niSana koji su se izradivali od kamena, uglavhom od
slatkovodnih kre¢njaka, koje u ovom kraju nazivaju ,muljika“. Poznati su po obliku
karakteristicnom za te krajeve, a nerijetko i po monumentalnosti (neki iz susjednog Glamoca
koji su gradeni od slicnog kamena su viSi od Cetiri metra). Iz tog perioda poti¢u i neke od
najpoznatijih kamenih gradevina u Livnu, dZamije Balagu$a i Glavica te Smajlagi¢a (Pirijina)
kula. Na samom kraju turske vladavine, sredinom XIX. stolje¢a izgraden je Franjevacki
samostan i crkva sv. Petra i Pavla na Gorici.

Kasnije, dolaskom novih materijala koji su bili laksi za ugradnju, postupno se smanjuje
upotreba kamena u arhitektonske svrhe. Kamen se sve viSe upotrebljavao kao agregat u
cestogradnji i u proizvodnji betonskih mjeSavina. Na podruéju opéine Livno je posljednjih
desetljeCa otvoreno nekoliko kamenoloma i pozajmiSta tehniCko-gradevinskog kamena.

Kamenolomi su uglavnom u masivima kreCnjaka mezozojske starosti, a pozajmista u
Sljunkovima kvartarne i pliocen-kvartarne starosti. Tek poCetkom XXI. Stolje¢a u Livnu se
ponovno pocinju otvarati kamenolomi arhitektonsko-gradevinskog kamena.

3. PERSPEKTIVNE vGEOLOéKE FORMACIJE NA PODRUCJU OPCINE LIVNO
ZA PRONALAZENJE LEZISTA ARHITEKTONSKO-GRADEVINSKOG
KAMENA

Podruéje opcine Livno s geolodkog aspekta zanimljivo je podrucje istraZivanja zbog postojanja
mogucih leziSta kvalitetnog arhitektonsko-gradevinskog kamena. Opc¢ina Livno blago je
izduzena u pravcu sjeverozapad-jugoistok zbog Cega se moze reci da prati dinarski smjer.
Otprilike sredinom opcine proteZe se Livanjsko polje. Livanjsko polje je omedeno planinama
Dinarom i Kames$nicom sa jugozapada, Sator planinom sa sjevera, Staretinom, Velikom i
Malom Golijom i Krug planinom sa sjeveroistoka te TuSnicom s jugoistoka. Sve nabrojane
planine pripadaju geotektonskoj jedinici ,Dinaridska karbonatna platforma“ i gradene su u
najve¢oj mjeri od mezozojskih kre¢njaka i dolomita, riede od paleocensko-eocenskih ili
eocensko-oligocenskih tvorevina. Livanjsko polje kao postorogena formacija izgradeno je od
oligocenskih, neogenih i kvartarnih formacija.

Sto se tie perspektivnosti pronalaZzenja kompaktnih stijenskih masa pogodnih za
koristenje kao arhitektonsko-gradevinskog kamena, treba istaknuti kako one moraju
ispunjavati odredene uvjete. Prvenstveno se od tih stijenskih masa moraju moci dobiti kameni
blokovi zadovoljavajuce veli€ine, a od njih kamene ploce i drugi kameni elementi standardnih
dimenzija. Sam kamen mora posjedovati odgovarajuce fizicko-mehani¢ka svojstva koja trebaju
zadovoljavati standarde propisane vazecim pravilnicima.

Geoloski faktori koji utje€u na ocjenu vrijednosti nekog lezita arhitektonsko-gradevinskog
kamena su veli€ina lezista, vrsta mineralne sirovine, kvaliteta mineralne sirovine, moguénost
eksploatacije, dovoljna zadovoljavaju¢a debljina slojeva (ako se radi o sedimentnim
stijenama), tektonska raspucanost stijenske mase, geomorfoloSke karakteristike terena i
stupanj geoloSke istrazenosti leZista.

Prva geolo$ka istraZivanja ovih podrucja zapocela su u vrijeme Austro-Ugarske Monarhije
i dio su regionalnih istraZivanja koja je obavljao Geoloski zavod iz Be€a. Tada su ove krajeve
istraZivali poznati geolozi Hauer, Bittner, Tietze, Mojsisovitz, Cviji¢, Neumayer i Grimer. Katzer
u svojim radovima iz 1918. i 1921. detaljno opisuje karakteristike svih slatkovodnih tercijarnih
bazena Bosne i Hercegovine. On iznosi novije podatke o nalascima fosila kao i o ugljenim
izdancima u Livanjskom i Duvanjskom slatkovodnom bazenu [12].

Sredinom XX. stolje¢a vijeka Sokli¢ je dao dva izvjeStaja o geoloSkim istrazivanjima ovog
terena. Tada je izvr8eno prvo geolosko kartiranje Livanjskog ugljonosnog bazena u razmijeri
1:50 000 uz pomoc¢ podataka dobivenih iz nekoliko strukturnih buSotina izbuSenih izmedu
Livna i TuSnice. Nesto kasnije pristupilo se izradi Osnovne geoloske karte (OGK) u razmijeri
1:100 000. Prvo je J. Pape$ uradio list Livno (1962-1967), u meduvremenu su A. Ahac, J.
Pape$ i V. Rai¢ uradili list Glamo¢ (1963-1965), da bi zatim J. Pape$§, R. Marinkovi¢ i V. Rai¢
uradili list Sinj (1968-1980) [13]. Ovi listovi Osnovne geoloSke karte koje je radio Geoloski
zavod Sarajevo pruzili su osnovne podatke o geoloskoj gradi terena, strukturno-tektonskom
sklopu terena, vrstama stijena, itd.

Na prostoru opcine Livno obavljana su istraZivanja u viSe pravaca: istraZivanja za potrebe
izrade OGK listova Livno, Glamoc¢ i Sinj, istrazivanja za dokazivanje zaliha uglja, hidrogeoloSka
i hidroloska istrazivanja voda u energetske svrhe (Busko blato), istrazivanja voda za pice, a u
novije vrijeme i istrazivanja za dokazivanje zaliha tehniCko-gradevnog kamena i arhitektonsko-
gradevnog kamena.

Sve stijene nisu pogodne za koriStenje kao arhitektonsko-gradevinski kamen. Od svih
stijenskih masa pogodnih za otvaranje kamenoloma ove namjene na podrucju opéine Livno,
posebno se moze izdvojiti samo nekoliko njih:

e kreCnjaci i kreCnjaCke bre€e donjojurske starosti sa litiotidama,

e krecnjaci gornjokredne starosti (dijelovi turona i senona) sa globotrunkanama,

e masivni i bankoviti gornjokredni kre¢njaci sa rudistima,

¢ alveolinsko-numulitski kre¢njaci iz donjeg i srednjeg eocena i

¢ slatkovodni kre€njaci miocenske starosti.
Mijestimiéno bi se mozda mogle naéi i druge stijenske mase pogodne za koristenje kao
arhitektonsko-gradevinski kamen, ali su najperspektivnije geoloske formacije koje su navedene.

Kreénjaci i kreénjacke brec¢e donjojurske starosti sa litiotidama su prepoznatljivi po
svijetlosmedoj, ponekad sivoj do tamnosivoj, rijetko posve crnoj boji sa bijelim ljusturama
Skoljkasa litiotida (najpoznatiji je Lithiotis problematica) koji ovom kamenu daju osobito priviac¢an
izgled i visoku arhitektonsku vrijednost. U Republici Hrvatskoj otvoreno je nekoliko kamenoloma
ovog kamena, posebice u Lici. Na podrucju Livna ove stijene moguce je pronaci na dva podrucja,
na Krug planini sjeverno i isto¢no od vrha Mrdanovac, te desno od puta Livno-Glamoc¢ u uskom
pojasu koji se proteze u pravcu sjever-jug od Debelog brda do Jukovca i dalje prema sjeveru.

Kreénjaci sa globotrunkanama gornjokredne starosti (dijelovi senona i turona) koje
karakterizira svijetla bez boja i pojava stilolitskih Savova. To su kriptokristalasti kreCnjaci koji se
uglavnom javljaju u debljim slojevima, bankovima ili rjede kao masivni. Moguce ih je pronaci u
uskom pojasu Sirine nekoliko stotina metara do jednog kilometra, a proteZu se od grada Livna u
smjeru jugoistoka preko KremenjaCe, Zagori¢ana i brda Ivovik, sve do Eminova sela na rubu
Duvanjskog polja. U ovim krecnjacima je otvoren i kamenolom arhitektonsko-gradevinskog
kamena ,Pogledala®“.

Masivni i bankoviti kre€njaci gornje krede s ostacima Skoljkasa rudista koji se mogu
pronaci na vecem broju lokaliteta na podrucju opéine Livno. Najveéi dio ovih naslaga izgraduju
kriptokristalasti kreCnjaci sastavljeni od gustog pelitomorfnog kalcitskog mulja. Mnogi slojevi
izgradeni su od mikrokristalastih kre¢njaka, a mogu se pronadi i slojevi koji su izgradeni od samih
ljustura rudista. Uz rudiste Cesti su i mikrofosili (foraminifere).

Rudistni kre€njaci grade sjeverne padine TuSnice. Najzastupljeniji su na jugoistocnim
padinama Dinare gdje im sjevernu granicu &ini vrh Caicka draga i Suhi brijeg, istoénu vrhovi Kik i
Visibaba, juznu Vaganjsko sedlo i vrh Demerovac dok se na zapad prostiru preko granice u
Republiku Hrvatsku. Na ovom prostoru su u fazi otvaranja i dva kamenoloma arhitektonsko-
gradevinskog kamena ,Kik“ i ,Kik 2“.

Sljededi prostor graden od rudistnih kreCnjaka nalazi se sjeverozapadno od prethodnog i
maniji je od njega. Smjesten je u srcu planine Dinare. Sa sjevera je omeden Kovijovcem i Zrvnjem,
sa istoka Modrom gredom, sa juga Trpinom kosom, a na zapad seze do granice s Republikom
Hrvatskom. Na planini Kames&nici koja predstavlja sinklinalu sa osi koja se pruza priblizno
pravcem zapad-istok, gornjokredni rudistni kre€njaci ulaze u sastav oba krila sinklinale. Leze
konkordantno preko gornjokrednih kreCnjaka sa hondrodontama dok se diskordantno preko njih
nalaze paleogene naslage u osi sinklinale. Sjeverno krilo sinklinale od rudistnih kre€njaka proteZe
se u pojasu od vrha Kamesnica na zapadu do mjesta Podgradina na obali Buskog jezera. Juzno
krilo sinklinale se proteze od vrha Medina i Jasenova umca na zapadu do ReSetarice na obali
Buskog jezera.

Alveolinsko-numulitski kre€njaci iz donjeg i srednjeg eocena su saCuvani na maloj
povrsini kod Golinjeva gdje leZze diskordantno na rudistnim kre€njacima gornje krede. To su
uglavnom kriptokristalasti kre€njaci, a medu njima se javljaju i foraminiferski kalkareniti. Boje su
svijetlosive ili bijele. Masivni su ili su im meduslojne plohe slabo izraZzene. Ne sadrze makrofosile,
ali su bogati ostacima ljusturica alveolina i numulita. Jedri su, kompaktni i slabo tektonski
poremeceni te su pogodni za koridtenje kao arhitektonsko-gradevinski kamen.




e-ZBORNIK  27/2024.

Hajdarevié, |., Sigko, A.
Istrazivanje i eksploatacija arhitektonsko-gradevinskog kamena na podrucju opéine Livho

Slatkovodni kreénjaci miocenske starosti stoljecima su predstavljali pogodan materijal
koji su stanovnici Livna i okoline koristili u gradnji stambenih, gospodarskih, sakralnih i objekata
drugih namjena jo$ od antickog vremena. Narodni naziv ovoga kamena u Livnu je ,muljika“.
Mnogi objekti livanjskog kraja su u potpunosti ili djelomiéno zidani ovim kamenom. Neki od njih
su Franjevacki samostan i crkva sv. Petra i Pavla na Gorici, dzamije BalaguSa i Glavica,
Smajlagi¢a (Pirijina) kula i drugi. Treba istaknuti i brojne nadgrobne spomenike sve tri konfesije
gradene od ovog kamena.

To su mikrokristalasti kre€njaci krem bijele do svijetlo-zute boje. Mogu biti u manijoj ili veéoj
mijeri laporoviti $to znatno utje€e na njihovu upotrebljivost kao arhitektonsko-gradevinski kamen.
Radi se o dosta poroznoj stijeni koja lako prima vlagu, ali je lako i otpusta. Prednosti ovog
materijala u gradnji objekata je u tome Sto imaju manju zapreminsku masu, lak8e se obraduju i
bolje primaju mort od vecine drugih vrsta kamena.

Naslage ovih kre€njaka proteZu se duz cijelog Livanjskog neogenog bazena. Nesumnijivo je
da su postojali brojni kamenolomi ovog kamena jos od rimskog perioda, pa sve do kraja XIX.
stolje¢a, ali su zarasli u rastinje ili su na njima podignuti objekti pa ih je danas teSko pronaci. Stari
majstori su znali naéi najkvalitetnije izdanke ovog kamena i na tim mjestima su otvarali
kamenolome. Danas bi trebalo pomnije istraZiti lokalitete starih kamenoloma i na tim mjestima
vrsiti geoloSka istrazivanja s ciliem pronalaska kamena koji bi zadovoljavao kriterije neophodne
za otvaranje kamenoloma arhitektonsko-gradevinskog kamena. Takoder bi trebalo iskoristiti
postoje¢e geoloske podatke dobivene prilikom izrade Osnovne geoloske karte kao i svih drugih
namjenskih geoloskih istrazivanja kao &to su istraZivanja ugljena u Livanjskom polju, istrazivanja
za izgradnju infrastrukturnih objekata, za temeljenje gradevinskih objekata i sli¢no.

4. SADASNJE STANJE EKSPLOATACIJE ARHITEKTONSKO-GRADEVINSKOG
KAMENA NA PODRUCJU OPCINE LIVNO

Na prostoru opcine Livno danas egzistiraju dva kamenoloma arhitektonsko— gradevinskog
kamena. Rije€ je kamenolomima kre¢njaka ,Pogledala“ i ,Kik 2“. Na kamenolomu ,Pogledala“
eksploatacija je zapoc€ela 2002. godine i do danas se neprekidno odvija dok je na kamenolomu
-Kik 2“ proteklih godina vrSena probna eksploatacija, a vrSe se pripreme za uspostavu
eksploatacije u kontinuitetu. Slijedi kratak pregled karakteristika kamena na ova dva
kamenoloma.

4.1 Pogledala

Oko kilometar isto¢no od Livna, na prostoru zvanom Kremenjata smjeSteno je leZiste
arhitektonsko-gradevinskog kamena ,Pogledala®. LeZiste je gradeno je od svijetlih, masivnih
gornjokrednih kre€njaka turona i senona &iji sklop je ukazivao na moguénost njihove upotrebe
kao arhitektonsko-gradevinskog kamena.

Jos 2002. godine zapocela je probna eksploatacija na ovom leziStu. Tada je izvaden
odredeni broj blokova sa probno-eksploatacijske etaze radi laboratorijskih i tehnoloskih
analiza. Posto je analizama utvrdeno da kamen zadovoljava sve kvalitativne aspekte, 2003.
godine se pristupilo izradi elaborata o rezervama i kvaliteti. [1]

Od tada do danas se kontinuirano odvija eksploatacija na leziStu kre¢njaka ,Pogledala“ (slika
2).

Slika 2. Dio kamenoloma Pogledala (Silit d.o.o. Livno)

U Bosni i Hercegovini, zemljama okruzenja i Sire ovaj kamen je poznatiji pod
komercijalnim nazivom Silit light. Firma Silit d.o.o. Livno koja se bavi eksploatacijom ovog
kamena ima i vlastito postrojenje za obradu kamena, gdje vrsi rezanje blokova u ploCe razliite
debljine, zatim formatiranje plo¢a i ostalih elemenata od kamena te finalnu obradu koja se
sastoji u poliranju, Stokovanju, paljenju i drugim suvremenim nacinima obrade povrsina
kamena (Slika 3.). U tablicama 1. i 2. prikazana su fiziCko-mehanicka svojstva, mineralni
sastav i podrucje primjene kre¢njaka sa lezista ,,Pogledala®.

Slika 3. Zavr$na obrada ploca od Silit light kamena, s lijeva na desno: poliran, paljen,
antikato (Silit d.o.o. Livno)

Silit light je svijetlosive, rijede svijetlosmede boje i moguce ga je polirati do visokog sjaja.
Na poliranim povrSinama uoCavaju se pukotine zapunjene kalcitom Sto mu daje prepoznatljiv
izgled. Na vecini uzoraka uocCavaju se i stilolitski Savovi sa smeékastom ispunom koja ovom
kamenu daje posebnu dekorativnu notu. Topla boja ovog kamena posebno je privlatna kod
njegove ugradnje u enterijere stambenih prostora.

Tablica 1. Fizicko-mehanitka svojstva kre€njaka sa lezista ,Pogledala“

Broj Vrsta odredivanja Vrijednost
1.1. Cvrstoéa na pritisak u suhom stanju sred. = 122 MPa
1.2. Cvrstoéa na pritisak u vodom zasi¢éenom stanju sred. = 95,5 MPa
2. Upijanje vode pri atmosferskom pritisku = 0,28%
3. Zapreminska masa = 2689 kg/m?
4, Zapreminska masa bez pora i Supljina = 2703 kg/m3
5. Koeficijent zapreminske mase = 0,994
6. Apsolutna poroznost = 0,63% (vol.)
7. Postojanost na mraz (poslije 5 ciklusa potap. u = 0,1% - postojan
NaxSO4)
8. Otpornost na habanje brusenjem sred. = 17,8 cm®/50 cm?

Laboratorijskim ispitivanjima dokazano je kako kamen Silit light posjeduje sve osobine
neophodne za dugotrajnu upotrebu u sluaju ugradnje, kako u interijere (slika 4.) tako i za
vanjsku upotrebu (slika 5.) u uvjetima mediteranske i kontinentalne klime. Pokazao se
postojanim prilikom ugradnje na horizontalnim i vertikalnim povrSinama.

Tablica 2. Mineralni sastav i moguénost primjene kre¢njaka sa lezista ,Pogledala®

Krecnjaci mikrokristalaste strukture izgradeni
od gustog mikrokristalastog kalcitskog mulja,
sa sadrzajem CaCO3 oko 99 %. Sadrzi oolite
koji su povezani mikritskim vezivom.
Mineralni sastav Ljusturice mikrofosila su rijetke. Boje je
svijetlo sive, rijetko smede ili boje slonove
kosti. Na vecini poliranih uzoraka vidljivi su
stilolitni Savovi sa ispunom smede boje koji
ovom kamenu daju posebnu dekorativnost.
Vanjska i unutarnja vertikalna oblaganja,
vanjska i unutarnja horizontalna oblaganja
pjeSackih povrsina sa jako prometnim i vrlo
Mogucnost primjene jako prometnim pjeSackim opterecenjem, za
izradu prozorskih klupica, stubista,
spomenika, kanalica i sli¢nih elemenata, za
izradu dekorativnih predmeta i sl.

Sve veca potraznja za ovim kamenom ukazuje na to da mu je kvaliteta ve¢ dokazana.
Sve je traZeniji u Hrvatskoj, ali i na domacem trziStu. Od objekata u €ijoj gradniji ili obnovi u
Bosni i Hercegovini je Silit light koriSten moguce je izdvojiti fasadu na zgradi Parlamenta Bosne
i Hercegovine, svecani ulaz i hol u Sarajevskoj vijecnici, plo¢nik u nekoliko ulica na Bascarsiji,
franjevacki muzej Gorica u Livnu, Hotel ,Casino® u Brékom te crkva Gospe od Andela u Livnu.
U Hrvatskoj se u zestokoj konkurenciji sa kamenom iz brojnih dalmatinskih kamenoloma
izborio za mjesto na trzistu, gdje stalno poveéava svoj udio. Silit light kamenom poplo¢ane su
rive u Makarskoj, Rijeci, Trogiru, Plo€ama i Sibeniku, glavna ulica u Skradinu, luka u Plo€ama,
ulica Kalalarga u Makarskoj, fasada na zgradi Hrvatske Poste u Splitu i Nebeska Setnica na
Biokovu. Osim &to je zauzeo svoje mjesto na trzistima Bosne i Hercegovine i Hrvatske, Silit

light ugraden je na brojnim stambenim i poslovnim objektima u Njemackoj, Italiji, Velikoj
Britaniji i Sloveniji. Danas se vrsi izvoz ovog kamena u Hrvatsku, Sloveniju, ltaliju, a
zahvaljujuéi kvaliteti pronasao je svoje mjesto i na dalekom kineskom trzistu.

Slika 4. Interijer crkve Gospe od Andela u Livnu uraden od kamena Silit light (Silit d.o.o.
Livno)

Slika 5. Nebeska Setnica na Biokovu (Republika Hrvatska) poplo¢ana kamenom Silit light
(Silit d.o.o. Livno)

4.2 Kik 2

Na jugoisto¢nim padinama planine Dinare u gornjokrednim rudistnim kre¢njacima nalazi se
leziste arhitektonsko-gradevinskog kamena ,Kik 2“. Smjesteno je na jugozapadnim obroncima
brda Kik koji se spustaju prema planinskom sedlu Vaganj. Na ovom terenu je tvrtka ,Kik stone
d.o.o. Livno” vrsila istrazivanja na dva lokaliteta. Prvi lokalitet udaljen je oko 200 metara od
asfaltne putne komunikacije koja vodi prema gradu Sinju u Republici Hrvatskoj. Istrazni prostor
je dobio naziv ,Kik”. Ubrzo poslije isto privredno drustvo je oko 200 metara sjevernije zapocelo
istrazivanja na istraznom prostoru ,Kik 2” ¢ija je povrSina 4,73 hektara. GeoloSka istrazivanja
su pokazala da su stijenske mase na ovom lokalitetu manje raspucale i kvalitetnije nego na
prethodnom lokalitetu. Donesena je odluka da se na lokalitetu ,Kik 2” elaboriraju rezerve
arhitektonsko-gradevinskog kamena i uradi probna eksploatacija dozvoljenih koli¢ina kamena
(slika 6.).

Slika 6. Radovi na otvaranju probno-eksploatacijskih etaza na kamenolomu ,Kik 2“ (Kik stone
d.o.o. Livno)

Rije€ je o leziStu brdskog tipa Cija je referentna kota na 1090 m.n.m. Prostor lezista je
nenaseljeno brdovito podrucje, obraslo rijetkim grmolikim raslinjem. LeZiste je gradeno od
bankovitih krecnjaka, pretezno mikrita i sparita bez alohema, nastalo u plitkomorskoj sredini.
U ovim kre€njacima su pronadeni ostaci Skoljkada rudista, ali su vrlo slabo oCuvani i vrlo je
teSko uraditi njihovu odredbu. Uglavhom se pojavljuju u gnijezdima rijeC je o bankovitim
kreCnjacima, Cije su meduslojne plohe mjestimi€no veoma slabo izrazene. Prostor leZista
presijeca nekoliko manjih rasjeda dinarskog pravca pruzanja koji nisu bitno narusili
kompaktnost stijenske mase. Karstifikacija je prodrla u masiv do 5 metara, a ispod te dubine
se nalazi zdrava stijena koja je veoma pogodna s aspekta upotrebe arhitektonsko-
gradevinskog kamena i kao takva daje prili¢no visok postotak iskoristivosti koji iznosi 15,7%.
Eksploatacija arhitektonsko-gradevnog kamena ¢e se obavljati rezanjem stijenske mase
vertikalnim i horizontalnim rezovima, a po potrebi i kosim rezovima sa planskim razvojem
otkopanoga prostora po otkopnim poljima. [14]

Geoloskim istrazivanjima koja su predstavljena u elaboratu o rezervama i kvaliteti je u
lezistu ,Kik 2” dokazano postojanje rezervi kvalitetnog kre€njaka za viSegodiSnju eksploataciju.
Laboratorijska ispitivanja su pokazala da kamen s ovog leziSta ima veoma dobra fizi¢ko-
mehanicka svojstva (tablica 3.). Posebno se istiCe visoka jednoosna ¢vrstoc¢a, Cija srednja
vrijednost u suhom stanju iznosi 224 MPa, $to je za ovaj tip kamena veoma visoka vrijednost.

Tablica 3. Fizicko-mehanicka svojstva kre¢njaka sa lezista ,Kik 2*

Broj Vrsta odredivanja Vrijednost
1. Cvrstoéa na pritisak u suhom stanju sred. = 224 MPa
2. Cvrstoéa na savijanje sred. = 7,2 MPa
3. Cvrstocéa na savijanje nakon 48 ciklusa smrzavanja sred. = 5,2 MPa
4. Upijanje vode pri atmosferskom pritisku = 0,206%
5. Zapreminska masa = 2690 kg/m3
6. Zapreminska masa bez pora i Supljina = 2730 kg/m?
7. Koeficijent zapreminske mase = 0,985
8. Apsolutna poroznost =1,41%
9. Otvorena poroznost =0,62%
10. | Postojanost na mraz (poslije 5 ciklusa potap. u Na;SO,) = 0,1% - postojan
11. Otpornost na habanje brusenjem (Bohmeov test) sred. = 10,4 cm®/50 cm?

Boja kre¢njaka s lezista ,Kik 2 je svjetlosiva, rjede sivosmeckasta do oker, a mjestimi¢no
se javljaju nijanse tamnije boje (slika 7.). Kamen je masivno homogene teksture. Na rezanoj
povrSini kamena uoCavaju se nepravilne forme milimetarskih veli¢ina koje su svijetlije boje od
osnove. Mjestimi¢no se javljaju ravne pukotine Sirine 1 do 2 mm od kojih je vec¢ina zapunjena
svjetlijom kalcithom ispunom. Javljaju se i one &ija je kalcitna ispuna tamnije boje. Mogu se vidjeti
i stilolitski Savovi, a kamen je nepravilnog loma.

Slika 7. Polirani uzorak kre¢njaka sa lezista ,Kik 2“ (Kik stone d.o.o. Livno)

Zbog kvalitete kamena sa lezista ,Kik 2“ koja se prvenstveno ogleda u dobrim fizicko-
mehanickim svojstvima i priviaénoj boji, mogucnosti njegove primjene su velike. Pogodan je za
vanjska i unutrasnja horizontalna oblaganja pjeSackih povrSina svih opterecenja kao i za vanjska
i unutradnja vertikalna oblaganja. Siroke moguénosti upotrebe ovog kamena su detaljno
navedene u tablici 4.

Tablica 4. Mineralni sastav i moguc¢nost primjene kre¢njaka sa lezista ,Kik 2

Stilene  koje grade leziste ,Kik 2°
determiniraju se kao fosiliferni mikriti ili
kre€njaci s kalcilutitnom osnovom u kojoj se
nalaze ljusturice foraminifera (vidljive su
ostrakode) i njihove krhotine. Ljusturice su
mikritnog sastava dok je u njihovoj
unutrasnjosti kalcitni cement. U samoj stijeni
javljaju se ravne subparalelne pukotine
ispunjene kalcitom. Prisutne su i nepravilne
forme ispunjene  mikritskim  kalcitnim
cementom, a u nekima se zapaza i mozaicni
providni dolomit mikrokristalaste strukture.
Rijetko se mozZe pronaci i poneko zrno
autigenog kvarca.

Vanjska i unutrasnja vertikalna oblaganja,
vanjska i unutrasnja horizontalna oblaganja
pjeSackih povrSina s vrlo jako prometnim
pjeSackim optere¢enjem, za izradu razli€itih
Mogucnost primjene upotrebnih [ dekorativnih kamenih
elemenata, za zidanje ukrasnih zidova, za
zidanje potpornih zidova, za izradu
obaloutvrda i za razliCite potrebe u
gradevinarstvu.

Mineralni sastav

Poduzeée ,Kik stone d.o.o. Livno® je poslije uradenog Elaborata o rezervama uradila i Glavni
rudarski projekt eksploatacije te je ishodila i dozvolu za eksploataciju. Trenutno se vrse pripreme
za pocetak kontinuirane eksploatacije na ovom kamenolomu.

5. ZAKLJUCAK

Op¢ina Livno spada u srednje razvijene opcéine Federacije Bosne i Hercegovine. Njena
privreda je desetljeCima bila oslonjena ponajprije na nekoliko poduzeca koja su zaposljavala
vecéinu stanovniStva i donosila najviSe prihoda toj opcini. Danas, kada vise nema planske
privrede i kada je veéina poduzeca iz tog vremena zatvorena, valja se prilagoditi novoj trziSnoj
privredi. To znaci da treba poticati poduzetnistvo i razvoj malih i srednjih poduzeca koja mogu
zaposliti dovoljno stanovnika opcine Livno i donijeti prijeko potrebne prihode. Oporavak
privrede teCe sporo te je svaki novi pokrenuti biznis i svako novo radno mjesto dragocjeno, a
posebice danas kada radno sposobno stanovniStvo u potrazi za poslom i boljim Zivotnim
uvjetima masovno napusta ne samo Livno, vec i cijelu Bosnu i Hercegovinu.

Ponajprije treba iskoristiti komparativne prednosti koje nudi opéina Livno. Jedna od njih
je nesumnjivo i bogatstvo koje se krije u njenim mineralnim resursima. Jedan od tih, do sada
skoro netaknutih resursa je i arhitektonsko-gradevinski kamen. Arhitektonsko-gradevinski

kamen oznaCava kamen koji se vadi u blokovima, koji se dalje obraduje rezanjem i na druge
naCine te se tako dobivaju kameni elementi koji se koriste pri gradnji. [5] Danas kada na
svjetskom trZiStu vlada sve veca potraZznja za ovim prirodnim materijalima treba iskoristiti tu
situaciju i omoguciti privrednicima koji se bave eksploatacijom ovih mineralnih sirovina da
iskoriste bar mali dio potencijala koji ovo podrucje posjeduje. Pri tome je naravno neophodno
da se prilikom istrazivanja, eksploatacije i prerade ovih mineralnih sirovina postuju svi
zakonom propisani ekoloski standardi.

U Livnu se trenutno obavlja eksploatacija arhitektonsko-gradevinskog kamena samo na
leziStu ,Pogledala“, na kojemu eksploataciju gornjokrednih kre¢njaka komercijalnog naziva Silit
light vrsi poduzece ,Silit“ d.o.o. Livno. Ova firma posjeduje i suvremeni pogon za obradu kamena.
Uspjesno su zaokruZili proces, poCevsi od dobivanja blokova na kamenolomu, njihovog rezanja
u plo¢e odgovarajucih debljina pa sve do zavrSne obrade pri kojoj se dobiva Sirok asortiman
gotovih proizvoda od vlastitog kamena i u vlastitim pogonima. ZaokruZivanjem ovog procesa ovo
domacde poduzece stvara dodatnu vrijednost koja joj pomaze u opstajanju na trzistu u
neravnopravnim uvjetima trziSne utrke sa uvoznicima i trgovcima stranim kamenom. Vrse se i
pripreme za poCetak kontinuirane eksploatacije arhitektonsko-gradevinskog kamena na lezistu
gornjokrednih rudistnih kre¢njaka ,Kik 2“ koje je ve¢ geoloski istraZzeno i na kojemu je uspjedno
obavljena probna eksploatacija i dobivena dozvola za eksploataciju.

Poduzec¢a koja se bave eksploatacijom i obradom ukrasnog kamena ili to tek planiraju
trebala bi obratiti paznju prije svega na sljedece:

e provodenje kvalitetnih geoloskih istrazivanja,
uvodenje novih tehnologija u eksploataciji i obradi arhitektonsko-gradevinskog kamena,
Sirenje trzista i asortimana proizvodnog programa,
uvodenije validnog CE znaka,
uvodenje sustava kvalitete u skladu sa ISO standardima,
ja€anje marketinske aktivnosti i

e educiranje kadra.

Ukoliko opc¢ina Livno Zeli privuéi potencijalne koncesionare za istrazivanje i eksploataciju
arhitektonsko-gradevinskog kamena, neophodno ih je na odgovarajuée nacine stimulirati, ili im
barem omoguciti da u zakonom propisanim rokovima mogu ishoditi dozvole koje izdaju
opcinski organi. Za pravovremeno ishodenje koncesija za geoloSka istrazivanja i eksploataciju,
a koje izdaje nadlezno ministarstvo, neophodno je ostvariti dobru suradnju s Vladom Kantona
10. Sve ove aktivnosti zahtijevaju zajednicki rad nadleznih opc¢inskih, kantonalnih i federalnih
institucija. Naravno, treba inzistirati na tome da koncesionari moraju ispostivati sve propisane
ekoloske standarde.

Da bi se u eksploataciji i preradi arhitektonsko-gradevinskog kamena dobila konkurentna
privredna grana koja podrazumijeva odrziv rast, neophodno je posebnu paznju posvetiti
geoloskim istrazivanjima, kako do sada poznatih leziSta, tako i prostora perspektivnih za
pronalazenje ovih korisnih mineralnih sirovina. Pogodnost za eksploataciju bilo koje mineralne
sirovine pa i arhitektonsko-gradevinskog kamena definirana je prije svega postojanjem lezista,
kao i mogu¢noscu rentabilne proizvodnje. Da bi kamenolom arhitektonsko-gradevnog kamena
mogao imati ekonomski isplativ proizvod, potreban mu je veliki zdravi kameni blok te leZiste
koje ima cjelovitu i tektonski neporemecenu stijensku masu. Sve to je skoro nemoguce pronaci
bez provodenja odgovarajucih geoloskih istrazivanja. Autori ovog rada su na osnovu ranijih
iskustava kao i vlastitih saznanja predloZili nekoliko geoloSkih formacija razliite starosti i sa
razliCitim materijalima pogodnih za pronalaZzenje ekonomski isplativih leZiSta arhitektonsko-
gradevinskog kamena na prostoru opcine Livno.

